
Yutu ni rxhén lu yuu ziaga len yu napa. Rhunberu lee nia ki frutos bachi nalaka du 30 (chi urua)
len 50 (chiun) cm yélatuna, napagagaka, kulorhi ga’a gazaj len rayas o puntos chiguichi (figura

1); tzé balha kuan tunha yutu nalaka zhera chiguichi, pero ti nalakateka comun. Tuzhi yutu nii
rshen lu yu de gran altitud; lu Ziguita guxha rutzéliru lee rhala ki 1,000 (tu milha) metros lahui
nivel ki mar, yu'u na rchin hasta 2,400 (chopa milha tapa gayua) metros. Rduzha desde norte ki
Ziguita zaa Chihuahua, rchinte Chiapas, len lu estados ki Jalisco, Michoacan, Estado ki Ziguita,
Morelos, Puebla, Tlaxcala len Veracruz; len zeajla sur ki Lula’a len Chiapas. Kuan nii rshén
leska lu guia ziaga ki America del sur, natzaga paises ka Costa Rica, Colombia, Ecuador, Peru
len Bolivia (Lira-Saade 1995; Aguirre-Dugua et al. 2023).

Yutu nii nazi lhee , modho yutu wechi o chilacayote, lee nhi za’a ki ndhuatl. Naka zi yubaniru
que lu América del sur nulunbe len lalezi lee, pero masri zinku; por ejemplo “lacayote” o
“cayote”. Como yétzi ki América del sur tungunne chin lee sa’a nadhuatl “chilacayote”, tzé balha
bunachi tekine ki le na rulhui ki yutu ni gulaj Mesoamérica, uchinari bchilaj América del sur. Lu
America del sur rlari le zian kuie yutu, len kikie culori len formas ku rlagaka Ziguita, len na
nalakua restos arqueologicos masri yeshu ki yutu ni, le na bayugazi gulaj America del Sur,
uchinari gulue lee zikalha norte bichinte Mesoamérica (Barrera-Redondo et al. 2020; Aguirre-
Dugua et al. 2023).

Lu Ziguita naka comun ileru lee leaa ki yu'u, natzaga len yélha, o kuiti yu ga zugaka bunachi,
rreje buenti perturbacion. Lu yétzi ga rduza, bunachi tungunne chin frutos lezianzi formas. Rzee
(tuzi rzee gazaj ki zera yutu naduza, balha nia tzé yutu len rzee chiguichi) raka yetu len lhati
zédi, len pulpa kie run chin ki niza nhala, o leska yutu cristalizado len aztcar. Le masri gusha
ridagu kati naka yutu rén, rchuguru zincudo quenta idagu ka verdura (Lira-Saade 1995).

